
SIFATIDA ASRASH VA 
ULARDAN SAMARALI 

FOYDALANISH ZARURATI
Sherali Xolliyev

Iqtisodiyot fakulteti Iqtisodiyot kafedrasi o‘qituvchisi

Annotatsiya: Hozirgi kunda aholini to‘yimli va sifatli oziq-ovqat bilan ta’minlash muhim masala hisoblanadi. Shu sababli 
madaniylashgan  qishloq  xo‘jaligi  ekinlarining  yovvoyi  ajdodlarini  ham  saqlab  qolish  va  ulardan  samarali  foydalanish 
zarurati ko‘rsatib o‘tilgan.

Kalit so‘zlar: Qishloq xo‘jaligi, madaniylashtirilgan qishloq xo‘jaligi ekinlari, genofond, yovvoyi ajdod, ishtiyoq, anzur piyozi, 
xom ashyo, to‘yimli ozuqa, ekstremal iqlim sharoitlari, xo‘jalik yurituvchi subyektlar, iste’molchi
Аннотация: В настоящее время важным вопросом является обеспечение населения питательными и качественными 
продуктами  питания.  Поэтому  подчеркнута  необходимость  сохранения  и  эффективного  использования 
дикорастущих предков возделываемых сельскохозяйственных культур.

Ключевые слова: Сельское хозяйство, одомашненные сельскохозяйственные культуры, генофонд, дикий предок, 
пассия, лук анзур, сырье, питательное питание, экстремальные климатические условия, экономические операторы, 
потребитель
Abstract: Currently, an important issue is to provide the population with nutritious and high-quality food. Therefore, the 
need to preserve and effectively use the wild ancestors of cultivated crops is emphasized.

Key words: Agriculture, crops, gene pool, wild ancestor, passion, anzur onion, raw materials, nutritious nutrition, extreme 
climatic conditions, economic operators, consumer

K I R I S H
Bugungi kunda qishloq xo‘jaligi tarmog‘ini rivojlantirish eng avvalo mamlakat aholisini to‘yimli va sifatli oziq-

ovqat mahsulotlari bilan uzluksiz ta’min etish maqsadlariga va shuningdek agrar sohaning eksport salohiyatini 
oshirishga  qaratilmoqda.  Chunki  “BMTning  Oziq-ovqat  va  qishloq  xo‘jaligi  tashkiloti  hamda  Jahon  sog‘liqni 
saqlash  tashkiloti  ma’lumotlariga  e’tibor  qaratadigan  bo‘lsak,  hozirgi  vaqtda  dunyoda  840  milliondan  ortiq 
kishi, ... to‘yib ovqatlanmayapti, sayyoramiz aholisining 30 foizidan ziyodi to‘laqonli ravishda ovqatlanmaslik, eng 
asosiy mikroelement va vitaminlar yetishmasligi muammosini boshidan kechirmoqda. Ana shunday sabablar 
tufayli 160 milliondan ortiq bola bo‘yining o‘sishi, jismoniy va intellektual rivojlanishiga doir kamchiliklardan aziyat 
chekmoqda”1.

Dunyoda sodir bo‘layotgan tabiiy-iqlim o‘zgarishlari, inson faoliyati salbiy oqibatlari natijasida ekologik vaziyat 
yomonlashib borishi qishloq xo‘jaligiga yaroqli yerlar-maydonlari kamayishiga olib kelayotgan bir paytda, aholi 
sonining tez sur’atlar bilan ortib borayotganligi, sayyoramiz aholisi uchun oziq-ovqat manbayi sifatida qishloq 
xo‘jaligi tarmog‘ini barqaror rivojlantirishga alohida talablar qo‘ymoqda. Bugungi kunda rivojlanish darajasidan 
qat’iy nazar barcha mamlakatlarda bunday talablardan asosiysi va eng muhimi – bu mamlakat aholisini yetarli 
miqdordagi tarkiban to‘yimli va sifatli oziq-ovqat mahsulotlari bilan uzluksiz ta’min etish vazifasidir.

Yuqorida  qo‘yilgan  vazifa  keyingi  yilliklarda  dunyo  olimlari  va  amaliyotchilarini  tashvishga  solayotgan 
dolzarb muammolar qatoriga kirdi. Shuning uchun ham qishloq xo‘jaligi tarmog‘ini rivojlantirishga e’tibor yanada 
ortmoqda. Shu bilan birgalikda  ta’kidlash  lozimki,  iqtisodiyotning boshqa  tarmoqlari xususan, sanoatning  turli 
sohalarida qishloq xo‘jaligida ishlab chiqariladigan xom ashyoga bo‘lgan talab doimiy ravishda ortib bormoqda. 

1  D. N. Saidova, I. B. Rustamova, Sh. A. Tursunov. “Agrar siyosat va oziq-ovqat xavfsizligi”. O‘quv qo‘llanma. T.: “O‘zR Fanlar Akademi-
yasi Asosiy kutubxonasi” bosmaxonasi nashriyoti, 2016. –257 b. 

Y Jamiyat uchun katta miqdordagi moddiy ne’matlar yaratuvchi, minlab insonlarni ish bilan, demak daromad 
bilan ta’min etuvchi, qator sanoat tarmoqlari borki ular faqatgina qishloq xo‘jaligi tarmog‘i uchun mahsulot yetish-
tiradi.  Bunda  qishloq  xo‘jaligi  ishlab  chiqarishi  rivojlanishi  iqtisodiyotning  barcha  tarmoqlari  bilan  mutanosib 
ravishda rivojlanib borishi taqozo etadi. 

A D A B I Y O T L A R  T A H L I L I
Qishloq  xo‘jaligi  ekinlarining  yovvoyi  ajdodlaridan  foydalanish  samaradorligini  oshirish  va  ularni  saqlab 

qolish borasida qator xorijiy davlatlar olimlari ilmiy tadqiqotlar olib borishga. Jumladan, Frankevich N., Ajiyev A., 
Danilova  N.,  Semenova  V.,  Kostanyeda-Alvarez  N.,  Dugina  Y.,  Grummo  D.,  Zelenkevich  N.,  Bondarev A., 
Novgorodtseva M., Bolotova N., Davoyan R., Bebyakina I., Ryabova D., Rajapov M., Konarev A., Konarev V., 
Gubareva N. kabi olimlar ilmiy ishlarida o‘rganilayotgan masala yuzasidan tavsiyalar o‘z aksini topgan2. 

Shuningdek madaniylashgan qishloq xo‘jaligi ekinlarining yovvoyi ajdodlaridan  foydalanish hamda ularni 
saqlash  muammolari  bilan  bog‘liq  tadqiqotlar  mahalliy  olimlarning  ilmiy  ishlarida  ham  yoritilgan.  Xususan, 
Ajiyev A., Xolmo‘minov J., Skripnikov N., Abdullayev F., Yakubov M., Xushmatov N., Chernova G., Xolmurotov  
M., Muxamedjanov N., Qayimov A., Djavakyans Y., Raximov Z., Sultanov R., Muxsimov N., A. To‘rayev3 kabi 
olimlar tomonidan mazkur mavzu doirasida ilmiy tadqiqotlar olib borilgan va tavsiyalar ishlab chiqilgan. 

T A D Q I Q O T  M E T O D O L O G I YA S I
Tadqiqot  ishlarini amalga oshirish  jarayonida qiyosiy tahlil, abstrakt fikrlash,  iqtisodiy hisob-kitob, ekspert 

baholash va monografik kuzatish usullaridan keng foydalanildi.
Respublikamiz sharoitida yurtimiz aholisining yarmidan ortig‘i istiqomat qiladigan qishloq joylarda aholini ish 

bilan band qilish va ularning oilaviy budjetlari daromad qismi shakllanishida qishloq xo‘jaligi tarmog‘ining asosiy 
salmoqqa ega ekanligi, uning jamiyat hayotidagi muhim ijtimoiy vazifasini namoyon qiladi.

Yuqoridagi vaziyatlar qishloq xo‘jaligi tarmog‘ining resurs va xom ashyo yetkazib beruvchi sifatidagi ahamiyatini 
ko‘rsatayotgan bo‘lsa, qishloq xo‘jaligi tarmog‘i xo‘jalik yurituvchi subyektlarining sanoat mahsulotlariga doimiy 
va barqaror iste’molchi sifatida bozorda ishtirok etishi, sanoat tarmoqlari rivojlanishini moliyalashtiruvchi soha 
sifatida ham muhim ahamiyat kasb etishini ko‘rsatadi. 

Bundan tashqari ta’kidlanganidek, alohida sanoat tarmoqlari, zavodlar borki ular faqatgina qishloq xo‘jaligi 
uchun  sanoat  mahsulotlari  tayyorlash  yo‘nalishida  faoliyat  olib  borishadi.  Bunda  qishloq  xo‘jaligi  tarmoqlari 
uchun tayyorlanadigan traktorlar, mashinalar  tizimi, mineral o‘g‘itlar, neft mahsulotlariga (unumdorligi, bahosi, 
foydalanish xavfsizligi, bozor orqali yetkazib berish davriyligi) qishloq xo‘jaligi qo‘yadigan talabning miqdor va 
sifat jihatidan o‘zgarib borishi sanoat tarmoqlari subyektlarida fan-texnika taraqqiyotini jadallashtirishga, ilm-fan 
yutuqlaridan kengroq foydalanishga turtki beradi. 

Uzoq yillar davomida mamlakatimizda agrar tarmoqni zamon talablari darajasida rivojlantirish yo‘nalishidagi 
fundamental va amaliy  ilmiy salohiyatni shakllantirish, mustahkamlash borasida olib borilgan  ishlar natijasida 

2  Франкевич Н. Дикие сародичы культурных растений юго-западного Копет-Дага и мероприятия по их охране. / авт. диссер. на 
канд. биол. наук. –1983. Ленинград., Данилова Н., Семенова В. Дополнительный список диких родичей культурных декоро-
тивных и лекарственных растений флоры якутии. –Вестник Алтайского государственного аграрного университета. -№9(1017), 
–2013. –с. 43–46., Костаньеда-Альварез. Диких родственников культурных растений также нужно сохранять в генетических 
банках. Биотехнология, генетические банки, генетические разнообразия,культурные растения. -ИА. Научная Россия. –2016. 
-№23., Дугина Е. Современные растения и их дикие предки. (2018 г.). https://www. liveinternet. ru/users/4742304/post440534256/., 
Груммо Д., Зеленкевич Н. Опыт стоимостной оценки биологического разнообразия и экономических услуг. -Минск. -“Конфи-
до”. –Сборник международной конференции. 7–9 октября 2015 г. –с. 49., Бондарев А., Новгродцева М. Сохранение биораз-
нообразия в российской части Алтае-Саянского региона. -Эко-бюллетен. -Ин-эка. –2010., Болотова Н. Биологические раноо-
бразия и проблемы его сохранения. –Волгорадский государственный университет. –2016. https://spbrc. ru/ru/councils/ecology/
school_science/bio_diversity., Давоян Р., Бебякин И. и др. Систематические формы как основа для сохранения и использова-
ния генофонда диких сародичей мягкой пщеницы. –Вавиловский журнал генетики и селекции. –2012., -Том 16. -№1., -с. 44., 
Рябова Д. Дикие сародичы плодовых растений сем. ROSACEAE Корелького и Ижорского флорентических районов и пробле-
мы их сохранение in situ. -Санкт–Петербург. –НИИ растениеводства им. Н. Вавилова. авт дисс. канд. наук. –2004., Ражапов М. 
Обучения население и в школьных курсах сохранени природы важно. -Ашгабат. -Обучение по сохранении биоразнообразия. 
–2000 –с. 71., Конарев А. В., Конарев В. Г., Губарева Н. К. и др. Белки семян как маркеры в решении проблем генетических 
ресурсов растений, селекции и семеноводства // Цитология и генетика –Москва. –2000. -№2: 91–104. с3

3 Ажиев  А.  К  изучению  видового  состава  диких  сородичей  культурных  растений  Каракалпакстана  и  Хорезма.  http://
scientificjournal. ru/images/PDF/2016/VNO–21/k-izucheniyu-vidovogo-sostava. pdf., Абдуллаев Ф., Якубов М. Национальная инфор-
мамционая система по диким сародичам культурных растений в Узбекистане. –Алма-Ата. Тезисы докладов научной конферен-
ции молодых ученых и аспирантов. –3–4 декабря 2009 г. –с. 60., Қайимов А., Чернова Г. М., Холмуротов М. Йўқолиб кетаётган 
ноёб ҳандон пистанинг маҳаллий навлари селекцияси // Экология хабарномаси. –Тошкент, 2010. – №2, – Б. 36–37., Чернова Г. М., 
Султанов Р. А., Мухсимов Н. П. О проблеме сохранения и рационального использования дикорастущих сородичей фисташки Ба-
батага // -Региональная конференция молодых ученных 11–12 октября 2005. -Самарканд, – С. 54–57., Холлиев Ш., Хушматов Н. 
Қишлоқ хўжалиги барқарорлигини таъминлашда биогенетик ресурслардан самарали фойдаланиш масалалари. Илмий-амалий 
анжуман тезислари тўплами. ГулДУ. –Гулистон: -Декабрь. –2008. –76–78 б., Холмўминов Ж., Скрипников Н. Правовое регулиро-
вание использования и охраны диких сародичей культурнқх растений в республике Узбекистан. https://articlekz. com/article/7139. 

Yo‘nlab muhim ilmiy muassasalar, oliy va maxsus o‘quv yurtlari,  ilmiy laboratoriyalar va ilmiy markazlar tashkil 
topdi, agrar soha olimlarining yirik maktablari yaratildi. 

Mamlakatning  intellektual mulki hisoblangan agrar  soha olimlari, malakali  oliy ma’lumotli mutaxassislari, 
yaratilgan va ishlab chiqarishga joriy etilgan ilmiy-texnik mahsulotlarni ham ta’bir joiz bo‘lsa mubolag‘asiz qishloq 
xo‘jaligi  tarmog‘i  faoliyatining  hosilasi  deb  atash  ham mumkin. Chunki  bozor  iqtisodiyoti  nazariyasi  jihatidan 
yondashadigan bo‘lsak, iqtisodiy va ijtimoiy hodisalar jamiyatda ma’lum talab bo‘lgan holdagina mavjud bo‘ladi, 
rivojlanib boradi. Bu yerda bozor talabini shakllantiruvchi tarmoq sifatida qishloq xo‘jaligi tarmog‘ining faoliyati 
e’tiborga loyiq.

Yuqorida  ta’kidlangan masalaga qaytgan holda boshqa  jihatdan yondashadigan bo‘lsak, qishloq xo‘jaligi 
tarmog‘ining mamlakat iqtisodiyoti, agrar ilm-fani va umuman insoniyat oldidagi yana bir muhim vazifasi mavjudki, 
ushbu vazifa dunyo aholisi tomonidan So‘nggi 20–30 yil davomidagina rostakamiga dolzarb masala sifatida ilgari 
surila boshlandi.

Bu vazifa – qishloq xo‘jaligi tarmog‘ining “Qishloq xo‘jaligi ekinlarining genofondini saqlab qolish va kelajak 
avlodlarga yetkazish” vazifasidir. 

Ma’lumki, dunyo bo‘yicha oziq-ovqat mahsulotlariga bo‘lgan talab muttasil ravishda ham, miqdoran ham sifat 
jihatidan ortib borishi, agrar resurslardan foydalanishdagi tejamkorlikka e’tiborsizlik, agrar tarmoq faoliyati bilan 
bog‘liq atrof muhit, tabiiy resurslar (yer maydonlari, suv resurslari, atmosfera) sifati buzilib ekologik muammolar 
paydo bo‘lishi, insonning tabiiy resurslarga nisbatan “beshafqatligi” natijasida madaniylashgan qishloq xo‘jaligi 
ekinlari genofodini saqlab qolish masalasi xavf ostida qola boshladi.

Bunday genofond asosini odatda – madaniylashtirilgan qishloq xo‘jaligi ekinlarining yovvoyi ajdodlari tashkil 
etadi. Respublikamizda qishloq xo‘jaligi ekinlarining yovvoyi ajdodlari, asosan, tog‘li, tog‘ oldi hududlarning maxsus 
muhofaza  qilinadigan  qismlari  va  shuningdek,  qo‘riqlanadigan  hamda  qo‘riqlanmaydigan  o‘rmon  xo‘jaliklari 
yerlarida yovvoyi holda o‘suvchi ekinlar sifatida namoyon bo‘ladi. Shuningdek, ba’zi yovvoyi turlar aholi yashash 
manzillari atroflarida, ekin maydonlari chetlarida ham kam holda uchraydi. 

Bunday noyob yovvoyi ekinlar (ko‘p yillik daraxtlar) qatoriga respublikamizning tog‘li hududlari va tog‘ oldi 
maydonlarida – yovvoyi holda o‘suvchi grek yong‘og‘i, yovvoyi pista, yovvoyi bodom, olmaning yovvoyi turlari 
kabi ko‘p yillik daraxtlarni, tog‘ piyozi (anzur), yovvoyi arpa kabi o‘simliklarni kiritish mumkin.

Qishloq xo‘jaligi ekinlarining yovvoyi ajdodlari yuqori hosildorlikka ega bo‘lgan, kasallik va zarurkunandalar, 
qurg‘oqchilikka, ekstremal iqlim vaziyatlariga chidamli, ozuqa xususiyatlari yuqori bo‘lgan yangi navlar yaratish, 
mavjud navlarni  takomillashtirishda almashtirib bo‘lmaydigan noyob genetik  fond hisoblanadi. Chunki odatda 
inson  faoliyati  natijasida yaratilgan madaniylashtirilgan qishloq xo‘jaligi  ekinlari  navlari  ekib  foydalanish davri 
mobaynida aynib  boradi  va navdorlik  ko‘rsatkichlarini  yo‘qotib  borish  xususiyatlariga ega bo‘lganligi  boisdan 
doimiy ravishda yangilab borishni taqozo etadi (1-rasm).

1-rasm: Qishloq xo‘jaligi ekinlarining yovvoyi ajdodlarini muhofaza qilish va samarali foydalanish yo‘nalishlari4

4  Manba: Muallif tadqiqotlari asosida ishlab chiqilgan. 

Y Madaniylashgan qishloq xo‘jaligi ekinlarining yovvoyi ajdodlarini saqlab qolish zaruratini ularning  jamiyat 
uchun bevosita iqtisodiy ahamiyati jihatidan baholaydigan bo‘lsak: birinchidan, jamiyat a’zolarini sifatli oziq-ovqat 
mahsulotlari bilan barqaror ta’min etish; ikkinchidan, sanoat tarmoqlari, xususan farmatsevtika sanoatiga (ayrim 
ekinlar uchun) qayta  ishlash maqsadida xom ashyo yetkazib berish; uchinchidan, qishloq  joylarida  istiqomat 
qiladigan aholini ish joylari va daromad bilan ta’min etish borasidagi ahamiyati e’tiborga olinadi. Shuning uchun 
ham ta’kidlangan masala quyidagicha asoslanishi mumkin:

●  mavjud ekinlar navlarini takomillashtirishda, qishloq xo‘jaligi ekinlari kasalliklari va zararkunandalarga o‘ta 
chidamlilik xususiyatlarini namayon qiluvchi genlar (masalan bug‘doyning zararli kanalari, kartoshkaning 
virus  kasalliklari,  g‘alladoshlarining  o‘sishi  va  rivojlanishini  pasaytiradigan  viruslar  kabilar)  manbayi 
sifatida;

●  mavjud ekinlar navlarini takomillashtirishda, tabiatning ekstremal vaziyatlariga o‘ta chidamlilik xususiyatlarini 
namayon qiladigan genlar manbasi sifatida  (hudud uchun xos bo‘lgan qurg‘oqchilik,  jazirama  issiq va 
yozgi garmsel shamollar, tuproqning sho‘rlanishi darajasi va boshqalar);

●  mavjud ekinlar navlarini  takomillashtirishda, qishloq xo‘jaligi mahsulotlarining bozordagi  talabga  ta’sir 
etadigan sifatini belgilovchi foydali xususiyatlarini yaxshilash imkonini beradigan genlar manbasi sifatida 
(masalan  qishloq  xo‘jaligi  mahsulotlari  tarkibidagi  vitaminlar  miqdori,  yog‘lilik  darajasi,  bug‘doyning 
tarkibidagi oqsil va kleykovina moddalarini oshiruvchi genlar manbasi sifati);

●  turli qishloq xo‘jaligi ekinlarining serhosil, bozor talabi doirasidagi sifatli mahsulot beradigan, ekinlarning 
kasallik  va  zararkunandalariga  hamda  tabiatdagi  ekstremal  vaziyatlarga  chidamli  yangi  navlarini 
yaratishda genetik baza sifatida. 

Bugungi kunda ilmiy farazlar va turli prognozlar doirasidan tashqariga chiqib real hayotga aylanib borayotgan 
global  iqlim  o‘zgarishi  hodisasi,  qishloq  xo‘jaligi  ekinlarining  iqlim  o‘zgarishlari  salbiy  oqibatlariga  qarshi  tura 
oladigan va tezlikda moslasha oladigan navlarini yaratishni taqozo etadi. 

Agarda masalaga qishloq xo‘jaligini barqaror rivojlantirish va mamlakat oziq-ovqat xavfsizligini ta’min etish 
nuqtayi  nazaridan  yondashadigan  bo‘lsak, muammoning  yechimlari  ko‘p  jihatdan  qishloq  xo‘jaligi  ekinlarining 
yovvoyi ajdodlaridan genetik  resurs sifatida  foydalanishga bog‘liq bo‘ladi. Demak, qishloq xo‘jaligi ekinlarining 
yovvoyi ajdodlari o‘sadigan  tog‘ oldi va  tog‘li hududlarda ekinlarni ma’muriy qo‘riqlash  ishlari bilan bir qatorda 
tashkiliy va iqtisodiy dastaklardan ham samarali foydalanish zarurati ortib bormoqda. Lekin ma’muriy qo‘riqlanuvchi 
hududlarda qishloq xo‘jaligi ekinlarining yovvoyi ajdodlarini saqlab qolish va samarali foydalanish nisbatan katta 
imkoniyatlarga ega bo‘lib qolmoqda (1-rasm).

X U L O S A L A R
Madaniylashgan  qishloq  xo‘jaligi  ekinlarining  yovvoyi  ajdodlarini  muhofaza  qilish  zarurati  birinchidan, 

jamiyatda oziq-ovqat muammosini hal etish;  ikkinchidan,  sanoatga xom ashyo yetkazib berish; uchinchidan, 
qishloqlar aholisini daromad bilan ta’minlashdagi ahamiyati bilan bog‘liq. Bunda:

●  yovvoyi  turlarning  kasallik  va  zararkunandalarga  chidamlilik  xususiyatlarini  namoyon  qiluvchi  yangi 
navlar uchun genlar manbayi sifatida;

●  qishloq xo‘jaligi mahsulotlari bozorgirlik xususiyatlarini yaxshilash  imkonini beradigan genlar manbasi 
sifatida (vitaminlar, yog‘liligi, oqsil va kleykovina moddalarini oshiruvchi genlar manbasi sifati);

●  qishloq  xo‘jaligi  ekinlarining  serhosil,  bozor  talabi  doirasidagi  sifatli  mahsulot  beradigan,  ekstremal 
vaziyatlarga chidamli yangi navlarini yaratishda genetik baza sifatidagi ahamiyati e’tiborga olinadi. 

